SOALAN NO. 21

PEMBERITAHUAN PERTANYAAN BAGI JAWAPAN LISAN
MESYUARAT PERTAMA,
PENGGAL KEEMPAT, PARLIMEN KETIGA BELAS
MAJLIS MESYUARAT DEWAN NEGARA

	PERTANYAAN
	:
	LISAN	

	
	
	

	DARIPADA
	:
	TUAN ENGKU NAIMAH BT ENGKU TAIB 

	
	
	

	TARIKH
	:
	 27 APRIL 2016 (RABU)

	
	
	

	SOALAN
	:
	



Tuan Engku Naimah bt Engku Taib minta MENTERI PEMBANGUNAN WANITA, KELUARGA DAN MASYARAKAT menyatakan adakah kerajaan mempunyai pangkalan data yang lengkap mengenai warga emas negara ini memandangkan Malaysia akan menjadi negara tua menjelang 2035 dan apakah program dan perancangan Kerajaan bagi menjaga kebajikan warga emas Malaysia

JAWAPAN: 	YB DATO’ SRI ROHANI ABDUL KARIM, MENTERI PEMBANGUNAN WANITA, KELUARGA DAN MASYARAKAT 

Tuan Yang Dipertua,

Kerajaan bersetuju bahawa pangkalan data yang komprehensif amatlah penting dalam merancang dan menggubal dasar serta pelan tindakan yang sesuai bagi mencapai matlamat pembangunan yang mampan.  

Pada ketika ini, Kementerian Pembangunan Wanita, Keluarga dan Masyarakat bekerjasama rapat dengan Jabatan Perangkaan Malaysia untuk mendapatkan data bagi bilangan warga emas di seluruh negara.  Data-data ini diperolehi semasa bancian yang dijalankan setiap 10 tahun.  Bancian kali terakhir yang dijalankan adalah pada tahun 2010, dan bancian yang akan datang akan diadakan pada tahun 2020.  Selain itu, Jabatan Perangkaan Malaysia juga telah membuat unjuran bilangan warga emas sehingga tahun 2040 berdasarkan trend pertumbuhan penduduk sedia ada.

Warga emas di Malaysia merujuk kepada individu yang berumur 60 tahun dan ke atas seperti yang diterima pakai oleh United Nations World Assembly on Ageing di Vienna, Austria yang diadakan pada tahun 1982. Berdasarkan unjuran yang dibuat oleh Pertubuhan Bangsa-bangsa Bersatu, sesebuah negara akan menjadi negara tua apabila penduduknya yang berumur 60 tahun ke atas mencapai 15% daripada jumlah keseluruhan penduduk. Dalam hal ini, sepertimana yang dinyatakan dalam Dasar Warga Emas Negara, Malaysia dijangka mencapai status negara tua menjelang tahun 2030. Bilangan warga emas pada tahun 2015 adalah seramai 2.8 juta orang atau 9% daripada 31 juta orang penduduk Malaysia. Berasaskan unjuran yang dibuat oleh Jabatan Perangkaan Malaysia pula, negara kita dijangka mencapai status negara tua pada tahun 2035 apabila 15% daripada jumlah penduduk merupakan warga emas. Berasaskan unjuran tersebut, warga emas di Malaysia pada tahun 2035 adalah seramai 5.60 juta orang.

Tuan Yang Dipertua,

Bagi mengukuhkan sistem pengumpulan data, Kementerian juga sedang dalam proses untuk membangunkan satu sistem iaitu Sistem Maklumat Nasional Isu-isu Sosial atau MaNIS yang akan berfungsi untuk mengumpul semua data-data berkaitan kumpulan sasar yang berada di bawah tanggungjawab Kementerian ini.  

Sistem MaNIS ini akan berfungsi untuk mengumpulkan data berkaitan isu-isu sosial bagi kumpulan sasar Kementerian yang merangkumi data wanita, kanak-kanak, warga emas, OKU, orang papa, mangsa bencana, keluarga dan Pertubuhan Bukan Kerajaan (NGO).

Sistem MaNIS ini kelak diharapkan dapat menjadi alat pengurusan informasi yang komprehensif yang berperanan untuk mengumpul, mengawal, menganalisa dan membuat laporan mengenai data bagi kumpulan sasar yang berada di bawah tanggungjawab KPWKM. Ia juga akan dijadikan sebagai platform pengumpulan data sosial berpusat bagi membantu penggubalan dasar serta pembangunan program sosial yang lebih baik serta berkualiti untuk dilaksanakan oleh KPWKM. 

Tuan Engku Naimah bt Engku Taib

 

minta

 

MENTERI PEMBANGUNAN 

menyatakan 

